
Apeqgqgutegaat tunngavigalugu ogallittogarnissaanik siunnersuut, ganoq iliornikkut
aalisartunut piniartunullu atortuminnik piniutiminnillu ajunaarnersuaqartillugu
annaasaqarsimasunut pisortaniit ikiorsiisarnerup nukittorsarnegarsinnaanera pillugu.
(Inatsisartunut llaasortaq Anthon Frederiksen, Partii Naleraq)

Siullermik Inatsisartunut ilaasortaq Anthon Frederiksen, Partii Nalerag qutsavigerusupparput
apeqquteqgaat aallaavigalugu aalisartut piniartullu atortuminnik piniutiminnillu
ajunaarnersuagartillugu annaasagarsimasunut pisortaniit ikiorsiisarnerup
nukittorsarneqgarsinnaanera pillugu ogallisissiormat.

Inuussutissanik imminut pilersorneq ullumikkorniit annertunerujussuag, nerisagarfiutigisuni
pisiniarfinnilu tamani kalaaliminerneq nunattalu pissarititaanik atuineg annertunerusoq,
nunattalu iluani assartuussinermi nioqqutissiatta akikinnerusumik assartuunneqartalernissaat,
tassa Inuit Atagatigiinni anguniakkatta ilamininngui piniartut aalisartullu
inuutissarsiornerannut aningaasarsiornerannullu patajaallisaagataasussat ilaat.

Ullumikkut piniarneriinnarmik inuutissarsiutillit eqgarsaatiginerullugit aningaasarsiornikkut
inissisimanerisa takutippaat inuussutissarsiortunut tunitsivegarnikkut periarfissat suli
patajaattumik aningaasarsiorsinnaanermut pitsaasumik qularnaarisutut inisisimangitsut,
nunatta avataaniit inuussutissanik pisiortornerput suli annertuallaagaq nunatta pissarititaasa
tuniiussinnaasaanut naleqqgiullugit. Taamammat suliassatta annerit ilagaat nunatta
pissarisitaasa suli piniarfinni nerisagarfinnilu annerusumik atorluarneqgarnerulernissaat
anguniassallutigu.

Naak Naalakkersuisut ogallisissiamut akissutaanni piniartut aalisartullu ikiorsernegarnissamut
periarfissat pitsaasutut taakkartorneqgaraluartut, takusarparput pingortitap pilianik ajutorneq
annertusimagaagat aallarteqginnissamut piarersimaneq ganoq aporfissagartigisumik
inissisimasartoq. Takusarpagut piniartut aalisartullu sillimmategarnissamut tamatigut
periarfissagarsimasangitsut, imaluunnit sillimmateqgarsimagaluarlutik iluaqutigisinnaanerata
killegarpallarnera pissutigalugu sillimategangiinnisartik giniinnartarsimagaat.

Ikiorsernegarnissamullu periarfissat tamarmik sillimasersimanissamik
piumasacgaateqartarmata ikiorserneqgarnissamut periarfissat killilerujussuangortartut.

Inuit Atagatigiinni Naalakkersuisut kaammattorusuppagut piniartut aalisartullu akornanni
piniutinut sillimateganginnerup ajornartorsiutaanera KNAPK piniartullu pegatigiiffii
sulegatigalugit qulaajaaffigeqqullugu piumasagaatini aporfiusartut iluarsiniarnegarnissaat
siunertaralugu.

Malunnartarmat piniartut aalisartullu ingammik nunagarfinni illogarfinnilu mikinerusuni
motorinut tungasunik suliffeqarfeqgangitsuni sillimasiineq ajornartorsiutigisaraat



akissaalegineq pinerungikkaluarlugu kisianni piumasagaatit
iluaqutissarsiffiginegarsinnaanerisa killegarnerujussuat pisutigalugu.

Sillimasiinermi piumasagqaatit aporfiusartut nunattalu siammasisumik inogarfiunera
pissutigalugu naleqqutingittutut nalilernegarsinnaasut iluarsiiffiginissaat siunertaralugu
sulisogartariagarpoq.

Piniarnermik aalisarnermillu inuussutissarsiutillit eqgarsaatigalugit suliffegarfinni
assigiingitsuni inuussutissarsiutilittut nukittunerusumik pisinnaatitaaffeqarnerat
anguniartariagarpoq Kattuffiit ilaasortaaffigineqgartut aqqutigalugit. Taamammat
Naalakkersuisut kaammattoqgissuagut ajunaarnersuagartillugu annaasagaasimasunut
ikiorsiissutiginegarsinnaasut KNAPK peqatigalugu nukittorsaanissaq siunertaralugu
sulegatigeqqullugit.

Qujavugut Inatisartunut ilaasortap Anthon Frederiksen Partii Naleggamersup apeqquteqgaat
aallaavigalugu ogalisissianut.



